
«Нұр-Сұлтан қаласының әлеуметтік көмек көрсету, оның мөлшерлерін белгілеу және мұқтаж азаматтардың жекелеген санаттарының тізбесін айқындау қағидалары туралы» Астана қаласы әкімдігінің 2017 жылғы                         12 желтоқсандағы № 221/25-VI шешіміне өзгерістер мен толықтырулар енгізу туралы» Нұр-Сұлтан қаласы мәслихаты шешімі жобасына
түсіндірме жазба

Осы Нұр-Сұлтан қаласы мәслихаты шешімінің жобасы «Салық және бюджетке төленетін басқа да міндетті төлемдер туралы (Салық кодексі)» Қазақстан Республикасы Кодексі 165-бабының 6-тармағына, «Қазақстан Республикасындағы жергілікті мемлекеттік басқару және өзін-өзі басқару туралы» Қазақстан Республикасы Заңы 27-бабының 1-2) тармақшасына, Қазақстан Республикасы Үкіметінің 2016 жылғы 6 қазандағы № 568 қаулысымен бекітілген Нормативтік құқықтық актілерді әзірлеу, келісу және мемлекеттік тіркеу қағидаларының 23-тармағына, Қазақстан Республикасы Білім және ғылым министрінің 2017 жылғы 2 мамырдағы № 204 бұйрығымен бекітілген Ұлттық бірыңғай тестілеуді өткізу және «Ұлттық бірыңғай тестілеу тапсырғаны туралы сертификат беру» мемлекеттік көрсетілетін қызмет қағидалары 37-тармағының 4) тармақшасына сәйкес әзірленді.
Мәслихат шешімінің жобасымен қатты отын сатып алуға әлеуметтік көмекті әлеуметтік маңызды аурулары бар тұлғаларға да жүргізу ұсынылады.
Саяси қуғын-сүргіндер құрбандарының санатын толық қамту үшін саяси қуғын-сүргіндерден зардап шеккен адамдарға «мүгедектігі бар немесе зейнеткерлер болып табылатын» деген сөздерді алып тастау ұсынылады.
Ауғанстандағы ұрыс қимылдарына қатысушылар қатарындағы жеңілдіктер бойынша Ұлы Отан соғысының мүгедектеріне теңестірілген басқа мемлекеттер аумағындағы ұрыс қимылдарының ардагерлеріне, сондай-ақ Чернобыль атом электр станциясындағы апаттың зардаптарын жоюға қатысқан адамдар қатарындағы басқа да адамдарға әлеуметтік қолдау шараларын арттыру мақсатында атаулы күндер мен мереке күндеріне әлеуметтік көмек мөлшерін 35 АЕК мөлшерінде ұлғайту ұсынылады.
Атаулы күндерге 9 АЕК мөлшерінде әлеуметтік көмекті қосу, сондай-ақ әлеуметтік қолдау шараларын арттыру мақсатында Семей ядролық сынақ полигонындағы ядролық сынақтардың салдарынан зардап шеккен зейнеткерлер мен аймақтар бойынша ядролық сынақтардан келтірілген залал үшін біржолғы өтемақы алушылар қатарынан санаторлық-курорттық емделуге кірісті, коммуналдық қызметтерді төлеуді, тұрғын үйді ұстауды, телефон үшін абоненттік төлемді және 2,4 АЕК мөлшерінде ақшалай төлемдерді есепке алмағанда тегін қызметтер көрсету ұсынылады.
Талап етілетін кадрлармен қамтамасыз ету мақсатында азаматтардың жекелеген санаттарына Нұр-Сұлтан қаласының жоғары оқу орындарында күндізгі оқу нысанын төлеуге әлеуметтік көмек тағайындау жөніндегі комиссияның Нұр-Сұлтан қаласының жоғары оқу орындарында күндізгі оқу нысанын төлеуге әлеуметтік көмек көрсетілетін мамандықтар тізбесін жыл сайын бекітуі ұсынылады.
Қазақстан Республикасы Үкіметінің 2016 жылғы 6 қазандағы                    № 568 қаулысымен бекітілген Нормативтік құқықтық актілерді әзірлеу, келісу және мемлекеттік тіркеу қағидаларында заңнамалық актілерге сілтеме жасау кезінде олар тіркелген нөмірлерді, сондай-ақ оларды қабылдау күнін көрсету талап етілмейді, осыған сәйкес тиісті өзгерістер енгізу қажеттігі туындайды..
Аталған жоба Қазақстан Республикасының қолданыстағы заңнамасына қайшы келмейді және құқықтық актілерге қойылған талаптарға жауап береді.


«Нұр-Сұлтан қаласының
Жұмыспен қамту және
әлеуметтік қорғау басқармасы» 
мемлекеттік мекемесі басшысының

